
SHAH ALAM - Bekas 
Perdana Menteri, Tun Dr 
Mahathir Mohamad meng-
ulangi pendiriannya bahawa 
Penasihat DAP, Lim Kit Siang 
adalah pemimpin yang ber-
sifat perkauman kerana meng-
hasut kaum Cina membenci 
Mdayu 

Dr Mahathir juga me-
negaskan beliau tidak gentar 
dengan tindakan Kit Siang 
yang mahu mengambil tindak-
an mahkamah jika beliau tidak 
menarik balik kenyataan itu 

"Bila saya cakap Klt Siang 
rasis, dia patut jawab tuduhan 
saya tapi dia suruh kawan dia, 
(Pengerusi DAP) Karpal Singh 
hantar surat minta saya tarik 
balik dakwaan itu. Nak bagi 
saya takut diheret ke mahka-
mah, nak saya cakap Kit Siang 
tidakrasLs. 

"Malam ini saya nak se-

but sekali lagi, dengan suara 
selantang mungkin, Kit Siang 
adalah rasis, Kit Siang ada-
lah rasis, Kit Siang adalah pe-
lampau perkauman katanya 
dalam ucapan di hadapan le-
bih 5,000 penyokong Barisan 
Nasional (BN) di Seksyen 6, 
Shah Alam, malam kelmarin. 

Dr Mahathir mendakwa, 
DAP mempunyai pendekatan 
menghasut orang Cina mem-

benci Melayu dengan me-
nuduh orang Cina tidak men-
dapat apa-apa nikmat sebagai 
orang Malaysia. 

"Sejak merdeka, orang 
Cina dapat pelbagai nikmaL 
Dulu zaman British (orang 
Cina) nak angkat muka pun 
tak boleh Hari ini berapa ba-
nyak syarikat Cina yang begitu 
besar di Malaysia," katanya. 

Dr Mahathir turut meng-
ingatkan Malaysia kekal aman 
kerana persefahaman antara 
pemimpin kaum Melayu, 
Cina dan India pada zaman 
selepas merdeka untuk ber-
kongsi kuasa dan kekayaan 
negaraini. 

"Nikmat daripada ke-
amanan ini adalah pem-
bangunan besar di Malaysia. 
Kalau setiap hari ada rusuhan 
dan demonstrasi ala Bersih 
yang-kotor, macam mana nak 

majukan negara," katanya. 
Sebelum itu, Dr Mahathir 

mengecam Pakatan Rakyat 
(PR) kerana menunjukkan si-
kap bongkak sebelum men-
jadi kerajaan selain menuduh 
Malaysia tidak mengamalkan 
demokrasL 

"Ada pula (PR) kata nak 
tangkap saya lepas (mereka) 
jadi kerajaan...bercita-cita 
nak jadi kerajaan demokrasi 
konon 

"Dalam demokrasi kita be-
bas cakap apa sahaja, tapi me-
reka tak puas hati saya boleh 
bercakap lagi, mereka nak tu-
tup mulut saya. Mulut saya dah 
tak boleh tutup. Dah 87 tahun 
saya bercakap, nak suruh saya 
tutup mulut dah tak boleh. 

"Konon negara kita tidak 
demokratik tapi dia (PR) men-
carut macam-macam pun kita 
tak tangkapr katanya. 


